
INTEGRATSIYA JARAYONIDA 
BOGʻDORCHILIKDA KLASTERLARNI 
BARPO QILISHNING TASHKILIY-
IQTISODIY MEXANIZMLAR VA TARKIBIY 
OʻZGARISHLARGA TAʼSIRI
Ergashov Ulug‘bek Zoxidjonovich
Toshkent davlat iqtisodiyot universiteti 
Samarqand filiali tayanch doktoranti

Annotatsiya: Ushbu maqolada mamlakatimiz hududlarda qishloq xo‘jaligining bog‘dorchilik sohasida klasterlarini joriy 
etish va rivojlantirish va uning tashkiliy- iqtisodiy mexanizlarini amaliyotga qo‘llash haqida so‘z boradi.

Kalit soʻzlar: innovatsion, raqobatbardosh tovarlar, ishlab chiqarish, klaster, eksport, mahsulot, oziq-ovqat, samaradorlik, 
barqaror agrosanoat.
Abstract: This article is about the introduction and development of clusters of agriculture in the field of horticulture in the 
regions of our country, and the practical application of its organizational and economic mechanisms.

Key words: Innovative, competitive goods, production, cluster, export, product, food, efficiency, sustainable agro-industry.
Аннотация: В данной статье речь идет о внедрении и развитии кластеров сельского хозяйства в сфере садовод-
ства в регионах нашей страны, а также о практическом применении его организационно-экономических меха-
низмов.

Ключевые слова: Инновационный, конкурентоспособный товар, производство, кластер, экспорт, продукт, продо-
вольствие, эффективность, устойчивое агропромышленное производство.

K I R I S H
Agrоsаnоаt vа оziq-оvqаt sаnоаtini rivоjlаntirish hududdа оziq-оvqаt хаvfsizligini tаʼminlаshning zаruriу 

shаrtlаridаndir. Bogʻdorchilik sohalarini rivojlantirish оrqаli mamlakatda, birinchidаn, jаhоn bоzоrigа mam-
lakatimizning mazali mahsulotlarini olib chiqish imkoniyatlari yaratiladi, ikkinchidаn, mаmlаkаt ichidа vitamin-
larga boy mahsulotlar bilan aholi istеʼmоlini qоndirishgа еrishilаdi. 

Bogʻdorchilik tarmogʻida klasterlar tizimini tashkil etish jarayoni murakkab bosqichlardan iborat boʻladi. 
Bogʻdorchilikda klasterlarni barpo qilish bu jarayonning samaradorligini oshirish va mahsulotlarning raqobat-
bardoshligini taʼminlash uchun muhim hisoblanadi. Klasterlashtirish siyosati mamlakat mintaqalarida qishloq 
xo‘jaligining yangi tuzilmalari tashkil topishi orqali mahalliy ishlab chiqaruvchilarning raqobatbardoshligini 
yanada oshiradi va yangi innovatsion yondashuvlar ta’sirida qishloq xo‘jaligida yangi mahsulot turlarining paydo 
bo‘lishiga olib keladi. Klasterlar tizimi – bu xomashyo yetishtirishdan boshlab, to qayta ishlangan tayyor mahsu-
lotni isteʼmolchiga yetkazib berishgacha bo‘lgan jarayonlarni qamrab olgan bir butun tizimdir.

Iqtiodiy adabiyotlarda klaster texnologik zanjir bilan bog‘langan ixtisoslashgan yetkazib beruvchilar, asosiy 
ishlab chiqaruvchilar va iste’molchilar tarmoqlarining hududiy kontsentratsiyasi asosida shakllangan va tarmoq 
yondashuviga muqobil bo‘lgan sanoat majmuasi sifatida ta’riflanadi.

M A V Z U G A  O I D  A D A B I Y O T L A R  T A H L I L I
Klasterning mohiyati Alfred Marshallning “Iqtisodiyot prinsiplari” (1890 y.) nomli asaridagi “ixtisoslashgan 

tarmoq-sohalarning alohida hududlarda uygʻunlashishi” toʻgʻrisidagi nazariy qarashlarida oʻz aksini topgan”[4]
Amerikalik olim Maykl Porter tomonidan “klaster” atamasi iqtisodiy kategoriya sifatida kiritilgan. Uning 

fikricha, klaster ma’lum sohada faoliyat koʻrsatayotgan kompaniya va institutlarning geografik jihatdan tar-
moqlararo birlashuvi hisoblanadi. M. Porter tomonidan klaster sifatida belgilangan dastlabki obyektlardan biri 
Italiya poyabzal ishlab chiqaruvchilarining kichik va o‘rta korxonalari guruhi bo‘lganligi bejiz emas. Shu nuqtayi 

nazardan, klasterlar o‘z me’yorlari, o‘zaro ta’sir qilish qoidalari va o‘ziga xos submadaniyati bilan o‘rta asr 
hunarmandlari gildiyasiga o‘xshashini aytgan.[5]

Bundan tashqari, agroklasterning mohiyati olimlardan yana biri A.A. Nastin tomonidan atroflicha asos-
langan. Jumladan, uning ta’rificha: “Agroklaster bir vaqtda va oʻzaro hamkorlikda ishlab chiqarish vazifalarini 
hal qilish va atrof-muhitni himoya qilishda birlashish maqsadida geografik jihatdan bir joyda joylashgan, oʻzaro 
bir-biriga bogʻliq va bir-birini toʻldiruvchi, turli mulk egalari oilaviy korxona, fermerlarning kooperativ korxonalari, 
ijtimoiy va ilmiy tashkilotlar, ta’lim muassasalari va maslahat xizmatlaridan iborat bozor subyektlari tizimidir”.[6]

Yana bir rus olimi A.V. Glotko tomonidan berilgan ta’rifda “agrosanoat majmuidagi tadbirkorlik agroklasteri 
ushbu tizimda ma’lum darajada oʻzaro aloqa qilish madaniyatiga ega boʻlgan bogʻliq ishtirokchilarning umumiy 
iqtisodiy manfaatlarini amalga oshiruvchi va texnologik zanjir tamoyili asosida tashkil etilgan hududiy jihatdan 
alohida innovatsion yoʻnaltirilgan integratsiontuzilma” tarzida bayon etilgan.[7]

T A D Q I Q O T  M E T O D O L O G I YA S I
Kuzatuvlarimiz asosida bogʻdorchilik tarmog‘ida klasterlarni barpo qilishning tashkiliy-iqtisodiy mexanizm-

lari va tarkibiy oʻzgarishlarga taʼsiri bo‘yicha ilmiy xulosa va takliflar ishlab chiqilgan. Maqolani shakllantirish 
jarayonida kuzatish va tanlab olish, so‘rovnoma, ilmiy-nazariy, empirik kuzatuv usullardan foydalanilgan.

Klasterlash bir joyda bogʻdorchilik korxonalari va ularga bogʻliq xizmatlar, ilmiy-tadqiqot markazlari, taʼlim 
muassasalari va boshqa tegishli tashkilotlarni birlashtirish orqali integratsiyani yuzaga keltiradi. Integratsiya 
korxonalarga nimalar bera olishi borasida olib borilgan tadqiqotlar natijasida bir qator yechimlar olindi.

T A H L I L  V A  N A T I J A L A R
Integratsiya – bu bir nechta mustaqil tizim, komponent yoki jarayonlarni yagona yaxlit tizimga birlashtirish 

jarayonidir. Integratsiya koʻplab sohalarda, jumladan, texnologiya, iqtisodiyot, taʼlim, sogʻliqni saqlash va bosh-
qalarda qoʻllaniladi.

Bogʻdorchilikda integratsiyaning asosiy turlari quyidagilardan iborat boʻlishi mumkin.
- Texnologik integratsiya. Bu turli bogʻdorchilikka oid texnologik tizimlar va dasturlarni bir-biriga moslash-

tirish va ular oʻrtasida maʼlumotlar almashish imkonini berishdir. Bungaa bogʻdorchilikda turli bogʻdorchilikda 
ishlov berish, sugʻorish, hosilni yigʻishtirish, texnikalardan oʻzaro foydalanish kabilarni kiritish mumkin.

1-rasm. Bogʻdorchilikda klasterlashtirish integratsiyasi ishtirokchilari*

*Manba: Tadqiqotlar asosida muallif ishlanmasi
- Ijtimoiy integratsiya. Bu ijtimoiy guruhlar, qatlamlar yoki jamiyatlar oʻrtasida hamkorlik va birdamlikni 

taʼminlash jarayonidir. Bogʻdorchilikda bogʻbonlarning oʻzaro munosabatlari, turli bogʻdorchilikdan tashqari 
vaqtdagi ijtimoiy tadbirlarda qatnashishlari, oʻzaro tashkil etiladigan turli davralarini kiritib oʻtish mumkin.

- Iqtisodiy integratsiya. Bu turli xoʻjalik yurituvchi subyektlar yoki iqtisodiy zonalar oʻrtasida iqtisodiy ham-
korlikni kuchaytirish va umumiy bozorlarni yaratishdir. Bogʻdorchilik xoʻjaliklarining oʻzaro kooperatsiyasi, 
xizmat koʻrsatuvchi korxonalar bilan munosabatlari, sugʻorish tizimlaridan foydalanishga oid integratsiyasi va 
hokazolarni misol qilish mumkin.

- Tadqiqotlarga oid integratsiya. Bu bogʻdorchilikka oid turli tadqiqot muassasalari, konsalting korxonalari, 
taʼlim tizimlari yoki metodlarini birlashtirish va yagona taʼlim dasturini yaratishdir. 

2-rasm. Bogʻdorchilikda klasterlarni barpo qilishning asosiy afzalliklari1.

Bogʻdorchilik klasterlari – bu bogʻdorchilik sohasidagi turli tashkilotlar, fermerlar, tadbirkorlar va ilmiy muas-
sasalar oʻrtasidagi hamkorlikni kuchaytirish orqali innovatsiyalarni targʻib qilish va samaradorlikni oshirishga 
qaratilgan regional yoki milliy tuzilmalardir. Bu klasterlar bogʻdorchilik mahsulotlarining raqobatbardoshligini 
oshirish, yangi bozorlarni topish, mahsulot sifatini yaxshilash va ishlab chiqarish hajmini oshirish imkoniyatlarini 
taqdim etadi.

Bogʻdorchilikda klasterlarni barpo qilishning asosiy afzalliklari quyidagilardan iborat (2-rasm): 
- Resurslardan samarali foydalanish. Bogʻdorchilik klasterlari orqali resurslar bir joyda jamlanadi va ulardan 

samarali foydalanish imkoniyati oshadi.
- Innovatsiyalarni tez tarqatish. Bogʻdorchilikda ilmiy-tadqiqot va taʼlim muassasalari bilan hamkorlik qilish 

orqali yangi texnologiyalar va usullar tezda amaliyotga joriy etiladi.
- Bozor raqobatbardoshligini oshirish. Klaster aʼzolari oʻrtasida hamkorlik va raqobat muhitining yaratilishi 

mahsulotlarning sifatini oshirishga yordam beradi.
- Mahsulot diversifikatsiyasi. Klaster ichida bogʻdorchilikning turli xil mahsulotlar ishlab chiqarish imkoniyati 

yaratiladi va bu bozor talabiga moslashuvchanlikni oshiradi.
- Ish oʻrinlari yaratish. Klasterlash orqali bogʻdorchilikda yangi ish oʻrinlari yaratiladi va mahalliy aholi band-

ligi oshadi.

3-rasm. Bogʻdorchilik klasterini tashkil etish bosqichlari*

*Manba: Tadqiqotlar asosida muallif ishlanmasi
Bogʻdorchilik klasterini tashkil etish uchun quyidagi bosqichlarni amalga oshirish kerak:
- klaster konsepsiyasini ishlab chiqish. Klaster tashkil etilishi nazarda tutilgan hududning agroiqlim sharoit-

lari, mavjud resurslar va bozor talabi tahlil qilinadi;
- xoʻjaliklar va korxonalarni birlashtirish. Bogʻdorchilik bilan shugʻullanuvchi korxonalar va xizmat koʻrsa-

tuvchi tashkilotlar, ilmiy-tadqiqot markazlari bir joyga jamlanadi;
- bogʻdorchilik klasteri infratuzilmasini rivojlantirish. Klasterning infratuzilmasini, transport, saqlash va qayta 

ishlash tizimlarini rivojlantirish uchun zarur choralar koʻriladi;
- moliyaviy koʻmak va qoʻllab-quvvatlash. Davlat va xususiy sektor tomonidan bogʻdorchilik klasterini moli-

yalashtirish uchun mablagʻlar ajratiladi;
- marketing strategiyasini ishlab chiqish. Mahsulotlarning bozorga kirish va raqobatbardoshligini taʼminlash 

uchun marketing strategiyalari ishlab chiqiladi.

1 Manba: Tadqiqotlar asosida muallif ishlanmasi

Shuningdek, klasterlash jarayonida davlat tomonidan qonunchilik va meʼyoriy-huquqiy hujjatlar ishlab chi-
qilishi, ilmiy-tadqiqot ishlarini ragʻbatlantirish va malakali kadrlar tayyorlashga eʼtibor qaratilishi lozim.

Bogʻdorchilik klasterlarini barpo qilishning tashkiliy-iqtisodiy mexanizmlari klasterning barqarorligi va 
muvaffaqiyatini taʼminlash uchun muhimdir. Bu mexanizmlar turli tashkilotlar, fermerlar va tadbirkorlar oʻrtasida 
samarali hamkorlikni oʻrnatishga, investitsiyalarni jalb qilishga va resurslardan oqilona foydalanishga yordam 
beradi. Quyida klasterlarni barpo qilishda qoʻllaniladigan asosiy tashkiliy-iqtisodiy mexanizmlar keltirilgan.

Yuqorida qayd etilgan va tahlil etilgan hozirgi holatdan va mavjud muammolardan kelib chiqib, tashkiliy-iqti-
sodiy mexanizmlarni takomillashtirishning kengaytirilgan yoʻnalishlari sxemasi keltirildi (4-rasm). 

Bunda tashkiliy mexanizmlarga quyidagilarni kiritdik:
1. Klasterning muvaffaqiyatli ishlashi uchun uning aniq tashkiliy tuzilmasi boʻlishi kerak. Bu tuzilma qu yi-

dagilarni oʻz ichiga oladi:
- boshqaruv kengashi. Klasterning strategik qarorlarini qabul qilish uchun javobgar boʻlgan boshqaruv 

kengashi tuziladi. Bu kengash klaster ishtirokchilari orasidan saylanadi;
- ijroiya organi. Kundalik faoliyatni amalga oshiruvchi ijroiya organi tashkil etiladi. Bu organ klasterning 

strategik maqsadlarini amalga oshirish uchun javobgar boʻladi;
- ishchi guruhlar. Maxsus loyihalar va dasturlarni amalga oshirish uchun ishchi guruhlar tuziladi. Bu guruhlar 

turli sohalar boʻyicha mutaxassislardan tashkil topadi.
2. Klaster tizimi hamkorlik va koordinatsiyadan iborat boʻladi.
Klaster ishtirokchilari oʻrtasida samarali hamkorlik va koordinatsiyani taʼminlash muhimdir. Bu quyidagilar 

orqali amalga oshiriladi:
- hamkorlikni taʼminlash uchun muntazam uchrashuvlar va seminarlar oʻtkazilib boriladi. Ishtirokchilar oʻr-

tasida muntazam ravishda uchrashuvlar va seminarlar oʻtkazish orqali tajriba va bilim almashish taʼminlanadi.
- kooperatsiyada shaffoflikni taʼminlash uchun maʼlumot va resurslar almashish platformasi boʻlishi lozim. 

Klaster ishtirokchilari oʻrtasida maʼlumot va resurslar almashish uchun platformalar tashkil etiladi.
- doimiy hamkorlik loyihalari amalga oshiriladi. Klaster ishtirokchilari oʻrtasida birgalikda amalga oshiri-

ladigan loyihalar va dasturlarni tashkil etish.
 
 
 

 
 
 
 
 
 
 
 
 
 
 
 
 
 
 
 
 

 
 

Bogʻdorchilik klasterlarini barpo qilishning tashkiliy-iqtisodiy mexanizmlari 

Tashkiliy mexanizmlar Iqtisodiy mexanizmlar 

Klasterning 

Moliyaviy institutlar 
bilan hamkorlik 

platformasi 

Hamkorlik 
loyihalari 

seminarlar 

Ilmiy tadqiqotlar 
va innovatsiyalar 

4-rasm. Bogʻdorchilik klasterlarini barpo qilishning tashkiliy-iqtisodiy mexanizmlari2

3. Klaster tizimida kadrlar tayyorlash va malaka oshirish muhim jarayonlardan biri hisoblanadi. Klasterning 
muvaffaqiyati uchun ishtirokchilarning bilim va malakasini oshirish muhimdir. Bu quyidagilar orqali amalga 
oshiriladi:

- treninglar va seminarlar oʻtkazish. Ishtirokchilar uchun maxsus treninglar va seminarlar tashkil etiladi;
- ilmiy tadqiqotlar va innovatsiyalarni amaliyotga tatbiq etish. Ilmiy tadqiqotlar va innovatsiyalarni qoʻl-

lab-quvvatlash orqali yangi texnologiyalar va usullarni joriy etish.
Bunda iqtisodiy mexanizmlar sirasiga quyidagilarni kiritdik:

2 Rasm tadqiqotlar asosida muallif tomonidan tuzilgan

1. Klaster uchun muhim boʻlgan investitsiyalarni jalb qilish dolzarb hisoblanadi.
Klasterning muvaffaqiyati uchun zarur investitsiyalarni jalb qilish muhimdir. Bu quyidagilar orqali amalga 

oshiriladi:
- davlat va xususiy sektor investitsiyalari tomonidan jalb qilinadigan investitsiyalar. Davlat va xususiy sektor 

investitsiyalarini jalb qilish orqali klasterning moliyaviy barqarorligini taʼminlash;
- ishlab chiqarishga grantlar va subsidiyalarning kiritilishi. Klaster ishtirokchilari uchun davlat va xalqaro 

tashkilotlar tomonidan taqdim etiladigan grantlar va subsidiyalarni jalb qilish;
- moliyaviy institutlar bilan hamkorlikni taʼminlash. Banklar va boshqa moliyaviy institutlar bilan hamkorlikni 

yoʻlga qoʻyish.
2. Klaster iqtisodiy samaradorligini oshirishda resurslardan samarali foydalanish juda muhim hisoblanadi.
Klasterning samarali ishlashi uchun resurslardan oqilona foydalanish muhimdir. Bu quyidagilar orqali 

amalga oshiriladi:
- tarmoqni va tizimni texnologik modernizatsiyalash. Yangi texnologiyalar va usullarni joriy etish orqali 

ishlab chiqarish samaradorligini oshirish;
- tizimda resurslarni samarali taqsimlash. Klaster ishtirokchilari oʻrtasida resurslarni adolatli va samarali 

taqsimlash;
- klasterning qoʻshma infratuzilmaviy loyihalari. Klaster ishtirokchilari uchun umumiy infratuzilma loyihala-

rini amalga oshirish, masalan, irrigatsiya tizimlarini modernizatsiya qilish.
3. Samaradorlikni taʼminlashda marketing va savdo muhim hisoblanadi.
Klasterning mahsulotlarini bozorga chiqarish va sotish jarayonlarini optimallashtirish muhimdir. Bu quyi-

dagilar orqali amalga oshiriladi:
- Ishlab chiqariladigan mahsulotlar borasida bozor tadqiqotlari olib borish kerak. Mahsulotlarga boʻlgan 

talab va bozor tendensiyalarini oʻrganish;
- Klaster uchun muhim marketing strategiyalarini ishlab chiqish. Mahsulotlarni targʻib qilish va sotish uchun 

marketing strategiyalarini ishlab chiqish;
- Muhim eksport imkoniyatlarini tadqiq qilish. Klaster mahsulotlarini xalqaro bozorga chiqarish uchun 

eksport imkoniyatlarini oʻrganish va amalga oshirish.
4. Har qanday ishlab chiqarish jarayonida mavjud risklarni boshqarish jarayonlarini ham esdan chiqar-

maslik kerak.
Klaster faoliyatida turli xil risklarni boshqarish muhimdir. Bu quyidagilar orqali amalga oshiriladi:
- imkoniyatlarni aniqlash uchun risklarni tahlil qilish kerak. Potensial risklarni aniqlash va tahlil qilish;
- tahdidlarni yumshatish, xavflar oqibatlarini yumshatish uchun sugʻurta mexanizmlaridan foydalanish 

muhim. Klaster ishtirokchilarini sugʻurtalash orqali moliyaviy xavflarni kamaytirish;
- kutilmagan holatlar uchun doimiy favqulodda vaziyatlar rejasini ishlab chiqish kerak. Favqulodda vaziyat-

larga tayyorlik rejalarini ishlab chiqish va amalga oshirish.
Bogʻdorchilikda klasterlarni barpo etish yuzasidan tadqiqotlar davomida Samarqand viloyatining Oqdaryo, 

Jomboy, Bulungʻur, Tayloq, Samarqand, Urgut, Payariq tumanlarida bogʻdorchilik sohasiga aloqador qishloq xoʻ-
jalik ishlab chiqaruvchilari (fermer, dehqon va tomorqa xoʻjaliklari)dan soʻrovnomalar oʻtkazdik. Soʻrovnomada 
342 ta respondent qatnashishdi va ular 23 ta sababni koʻrsatishdi (1-ilova). Ularga bogʻdorchilikda klaster 
tizimini barpo etilishi zaruriyatiga sabablar soʻrab olindi va olingan sabablarni respondentlardan 5 ta darajaga 
boʻlib berishlari soʻraldi. Natijada respondentlar tomonidan berilgan javoblar bir tizimga keltirildi (5-rasm).

5-rasm. Samarqand viloyatida respondentlar fikrlari asosida bogʻdorchilik klaster tizimini barpo etilishiga sabablar3

3  *Rasm soʻrovnoma asosida muallif tomonidan tayyorlangan

5-rasm maʼlumotlaridan koʻrinib turibdiki, Samarqand viloyatida bogʻdorchilikda klaster joriy etish borasidagi 
soʻrovnomada koʻrsatilgan sabablar ichidan 10 tasini 5 darajada boʻlib chiqildi. Natijada “Daromadlarning 
kamligi” – yaʼni bogʻdorchilikda oldindan doimiy daromadlarning kamligini 1-darajali sabab qilib – 77, 2-darajali 
qilib – 85, 3-darajali qilib – 63, 4-darajali qilib – 89, 5-darajali qilib 72 respondentlar koʻrsatishgan. Bunda 
keltirilgan bu javobni 5 ta darajaga ham boʻlib koʻrsatishgan. “Aqlli qishloq xoʻjaligining yoʻqligi”, “Yakuniy 
tayyor mahsulot yoʻqligi” va “Ilm-fanning yetarli tatbiq etilmaganligi” javoblarini ham respondentlar tomonidan 
3 darajada koʻrsatishgan. 1-darajali sabab sifatida eng koʻp respondentlar – 84 kishi “Yakuniy tayyor mahsulot 
yoʻqligi” javobini berishdi. 2-darajali sabab qilib, 74 respondent “Moliyaviy taqchillik” sababini koʻrsatishgan. 
3-darajali sabab qilib, 74 respondent tomonidan “Shartnomaning bajarilmasligi” sababini koʻrsatishgan. 4-darajali 
sabab sifatida 87 respondent tomonidan “Ilm-fanning yetarli tatbiq etilmaganligi” javobi tanlangan. 5-darajali 
sabab sifatida eng 81 respondent tomonidan “Resurslarning taqchilligi” javobi tanlangan. 1 ta “Institutsional 
oʻzgarish” sababini faqat 5-darajada 58 respondent tomonidan koʻrsatishgan.

X U L O S A  V A  T A K L I F L A R
Yuqoridagi sabablardan ham koʻrinib turibdiki, Samarqand viloyatida respondentlar fikrlari asosida 

bogʻdorchilik klaster tizimini barpo etilishiga sabablar koʻp va respondentlar ham klaster tizimi joriy etilishini 
istashmoqda.

Bogʻdorchilik klasterlarini barpo qilishning tashkiliy-iqtisodiy mexanizmlari klasterning barqaror va muvaf-
faqiyatli ishlashini taʼminlash uchun zarurdir. Tashkiliy mexanizmlar klasterning boshqaruv tuzilmasi, hamkorlik 
va koordinatsiya, taʼlim va malaka oshirish kabi jihatlarni oʻz ichiga olsa, iqtisodiy mexanizmlar investitsiyalarni 
jalb qilish, resurslardan samarali foydalanish, marketing va savdo, risklarni boshqarish kabi jihatlarni oʻz ichiga 
oladi. 

Ushbu mexanizmlarni samarali amalga oshirish orqali bogʻdorchilik klasterlari innovatsiyalarni targʻib qilish, 
raqobatbardoshlikni oshirish, yangi bozorlar va eksport imkoniyatlarini yaratish imkoniyatlariga ega boʻladi.

